
				এই পাতাটির মুদ্রণ সংশোধন করা প্রয়োজন। 
8 堂br স্বামীজীর বাণী ও রচনা
বাহন। কিন্তু বন্ধুটি ভুলিয়া গিয়াছিলেন যে, পাশ্চাত্য নরনারীগণ আমার শ্রোতা ছিলেন। যদিও কোন ভারতীয় খ্ৰীষ্টান মিশনরী বলিয়াছিলেন, হিন্দুরা তাহাদের সংস্কৃত গ্রন্থের অর্থ ভুলিয়া গিয়াছে, মিশনরীগণই উহার অর্থ আবিষ্কার করিয়াছেন, তথাপি আমি সেই সমবেত বৃহৎ মিশনরীমণ্ডলীর মধ্যে একজনকেও দেখিতে পাইলাম না, যিনি সংস্কৃত ভাষায় একটি পঙক্তি পর্যন্ত বুঝেন ; কিন্তু র্তাহাদের মধ্যে অনেকে বেদ, বেদান্ত ও হিন্দুধর্মের যাবতীয় পবিত্র শাস্ত্র সম্বন্ধে সমালোচনা করিয়৷ বড় বড় গবেষণাপূর্ণ প্রবন্ধ পাঠ করিয়াছিলেন ।
আমি কোন ধর্মের বিরোধী—এ কথা সত্য নয়। আমি ভারতীয় খ্ৰীষ্টান মিশনরীদের বিরোধী—এ কথাও সত্য নয়। তবে আমি আমেরিকায় তাহাদের টাকা তুলিবার কতকগুলি উপায়ের প্রতিবাদ করি।
বালকবালিকাদের পাঠ্য-পুস্তকে অঙ্কিত ঐ চিত্রগুলির অর্থ কি ? চিত্রে অঙ্কিত রহিয়াছে—হিন্দুমাতা তাহার সন্তান গঙ্গায় কুমীরের মুখে নিক্ষেপ করিতেছে । জননী কৃষ্ণকায়া, কিন্তু শিশুটি শ্বেতাঙ্গরূপে অঙ্কিত ; ইহার উদ্দেশ্য শিশুগণের প্রতি অধিক সহানুভূতি আকর্ষণ ও অধিক চাদ্যসংগ্রহ। একটি ছবিতে একজন পুরুষ তাহার স্ত্রীকে একটি কাষ্ঠস্তম্ভে বাধিয়া নিজ হস্তে পুড়াইতেছে ; স্ত্রী যেন ভূত হইয় তাহার স্বামীর শক্রগণকে পীডন করিবে, ঐ প্রকার ছবিৱ অর্থ কি ? বড় বড় রথ রাশি রাশি মানুষকে চাপিয়া মারিয়া ফেলিতেছে— এ-সকল ছবির অর্থ কি ? সেদিন এখানে ( আমেরিকায় ) ছেলেদের জন্য একখানি পুস্তক প্রকাশিত হইয়াছে, তাহাতে একজন পাদরি ভদ্রলোক র্তাহার কলিকাতা-দর্শনের কথ। বর্ণনা করিয়াছেন । তিনি বলেন, তিনি দেখিয়াছেন— কলিকাতার রাস্তায় একখানি রথ কতকগুলি ধর্মোন্মত্ত ব্যক্তির উপর দিয়৷ চলিয়া যাইতেছে।
মেমফিস নগরে আমি একজন পাদরি ভদ্রলোককে প্রচারকালে বলিতে শুনিয়াছি, ভারতের প্রত্যেক পল্লীগ্রামে ক্ষুদ্র শিশুদের কঙ্কালপুর্ণ একটি করিয়া পুষ্করিণী আছে । * হিন্দুরা খ্ৰীষ্টশিষ্যগণের কি করিয়াছেন যে, প্রত্যেক খ্ৰীষ্টান বালকবালিকাকেই হিন্দুদিগকে দুষ্ট, হতভাগা ও পৃথিবীর মধ্যে ভয়ানক দানব বলিয়া ডাকিতে শিক্ষা দেওয়া হয় ? * , &
বালকবালিকাদের রবিবাসরীয় বিদ্যালয়ের শিক্ষার এক অংশই এই :

